
Ed. 407. Frumvarp til laga [152. mál]
um breyting á lögum nr. 24 29. marz 1956, um almannatryggingar.

(Lagt fyrir Alþingi á 78. löggjafarþingi, 1959.)

1. gr.
13. gr. 2. mgr. orðist svo:
Árlegur ellilífeyrir er sem hér segir, sbr. þó 22., 23. og 76. gr. 3. mgr.

1. verðlagssvæði 2. verðlagssvæði

Fyrir hjón, þegar bæði fá lífeyri. " .. .. .. .. .. kr. 21600.00 kr. 16200.00
Fyrir einstaklinga - 12000.00 9000.00

2. gr.
15. gr. orðist svo:
Greiða má eiginkonum elli- og örorkulífeyrisþega makabætur allt að 80% óskerts

einstaklingslífeyris, ef sérstakar ástæður eru fyrir hendi.

3. gr.
16. gr. 4. mgr. orðist svo:
Árlegar fjölskyldubætur skulu vera sem hér segir:

1. verðlagssvæði 2. verðlagssvæði

Með þriðja barni í fjölskyldu kr. 1200.00 kr. 900.00
Með hverju barni umfram þrjú í fjölskyldu - 2400.00 -- 1800.00

4. gr.
17. gr. 6. og 7. mgr. orðist svo:
Árlegur barnalífeyrir með hverju barni skal vera kr. 6000.00á1.verðlagssvæði

og kr. 4500.00á 2. verðlagssvæði.
Heimilt er að hækka barnalífeyri vegna munaðarlausra barna um allt að 100%.

5. gr.
18. gr. 2. mgr. orðist svo:
Árleg mæðralaun skulu vera helmingur öskerts ellilífeyris einstaklings með

hverju barni umfram eitt, og þó aldrei hærri en nemur fullum ellilífeyri.

6. gr.
19. gr. orðist svo:
Fæðingarstyrkur skal vera kr. 1800.00við hverja fæðingu.

7. gr.
20. gr. orðist svo:
Hver sú kona, sem verður ekkja innan 67 ára aldurs, á rétt á bótum í þrjá mánuði

eftir lát eiginmanns hennar, kr. 1200.00mánaðarlega.
Ef ekkja hefur barn, yngra en 16 ára á framfæri sínu, á hún enn fremur rétt

á bótum i 9 mánuði í viðbót, kr. 900.00 mánaðarlega.

8. gr.
23. gr. 4. mgr. 1 stað ,,7%" komi: 10%.

9. gr.
Lög þessi öðlast gildi 1. janúar 1960.
Jafnframt falla úr gildi ákvæði 2. mgr. 53. gr. laga nr. 33 29. maí 1958, um út-

flutningssjóð o. fl., sbr. lög nr. 69 23. des. 1958, um breyting á þeim lögum, um
bætur samkv. II. kafla almannatryggingalaga nr. 24/1956.



Svo falla og úr gildi ákvæði laga nr. 68/1958, um bætur samkv. 13., 14., 15., 17.,
18., 21. og 23. gr. almannatryggingalaga nr. 24/1956.

Athugasemdir við lagafrumvarp þetta.
Hinn 16. júlí 1958 skipaði Guðmundur Í Guðmundsson, þáverandi ráðherra trygg-

ingamála, nefnd samkvæmt þingsályktun samþykktri 16. apríl 1958, til þess að endur-
skoða ákvæði almannatryggingalaga um lífeyrisgreiðslur með það fyrir augum að
bæta hlut lífeyrisþeganna.

Nefndin skyldi sérstaklega athuga hvort unnt væri:
1. að hækka grunnupphæðir elli-, örorku- og barnalífeyris,
2. að heimila allt að tvöföldun barnalífeyris vegna munaðarlausra barna,
3. að greiða að einhverju leyti lífeyri með barni látinnar móður,
4. að jafna að einhverju eða öllu leyti aðstöðu hjóna og einstaklinga gagnvart

tryggingalögunum.
Í nefndina voru þessir skipaðir: Adda Bára Sigfúsdóttir, veðurfræðingur, Gunnar

Möller, hæstaréttarlögmaður, sem er ritari nefndarinnar, Helgi .Jónasson, formaður
tryggingaráðs, Hjálmar Vilhjálmsson, ráðuneytisstjóri, sem er formaður nefndar-
innar, Jóhanna Egilsdóttir, formaður \' .K.F. Framsókn, Ragnhildur Helgadóttir, al-
þingismaður, og Sverrir Þorbjörnsson, forstjóri Tryggingastofnunar ríkisins.

Vegna forfalla Öddu Báru Sigfúsdóttur, var frú Þórunn Magnúsdóttir skipuð í
nefndina með bréfi, dags. 30. okt. 1958, en hún forfalIaðist vegna sjúkleika og tók
þá Adda Bára Sigfúsdóttir sæti í nefndinni.

Með bréfi, dags. 19. nóv. 1958, var frú Aðalbjörg Sigurðardóttir skipuð í nefndina.
Tryggingastofnun ríkisins hefur veitt nefndinni aðstoð með því að útvega ýmsar

upplýsingar og annast útreikninga.
Með frumvarpi þessu er lagt til, að hlutur bótaþega verði bættur samkv. því, sem

á var bent í áðurnefndri þingsályktun. Nefndin áleit þó ekki kleift að breyta þeim
ákvæðum, sem nú gilda um lífeyri með barni látinnar móður, vegna hinnar miklu
útgjaldaaukningar, sem tillögur nefndarinnar um hækkun ýmissa bótagreina hafa
óhjákvæmilega í för með sér.

Auk þessara breytinga á almannatryggingalögunum, leggur nefndin til, að mæðra-
laun verði nokkuð aukin, að heimild Tryggingastofnunar ríkisins til greiðslu upp-
bótar, samkv. 23. gr. almannatryggingalaga verði nokkuð rýmkuð, svo og ýmsar
aðrar smávægilegar breytingar til samræmis við þær breytingar, sem hér voru nefndar.

Bótaupphæðum er í frumvarpinu breytt til samræmis við grunnupphæðir, samkv.
ákvæðum laga nr. 1 30. jan. 1959, um nýjan vísitölugrundvöll, en af því leiðir lítils
háttar hækkun á fjölskyldubótum og fæðingarstyrk, þar eð rétt þótti, að láta bætur
þessar standa á heilum hundruðum króna. Þess ber þó að gæta, að þessi samræming
nær aðeins til lífeyristrygginganna, enda situr nú önnur nefnd á rökstólum, sem
endurskoða skal slysabætur.

Skal nú vikið að einstökum greinum frumvarpsins og þá gerð nánari grein fyrir
þeim breytingum, sem hér er um að ræða.

Um 1. gr.
A síðasta ári voru ýmsar bótategundir almannatrygginganna, svo sem elli-, ör-

orku-, barnalífeyrir o. fl. hækkaður tvisvar sinnum. Í fyrsta lagi voru bæturnar
hækkaðar um 5%, sjá 53. gr. laga nr. 33 29. maí 1958, um útflutningssjóð o. fl., sbr.
lög nr. 69 23. des. 1958, um breyting á þeim lögum. Í öðru lagi, voru bætur hækkaðar
frá 1. sept. 1958 um 9% % til samræmis við þær hækkanir, sem urðu á kaupgjaldi
i september s.LLoks má geta þess. að með lögum nr. 1 30. jan. 1959, 1. gr., er svo
ákveðið, að lífeyrir skuli greiddur með vísitölu 185, en kaupgjald og önnur laun með
vísitölu 175, en þetta þýðir raunverulega ca. 5.7% mismun launa og lífeyris. Með þessu
frumvarpi er svo enn lagt til, að lífeyririun verði hækkaður sem næst því um 20%.

2



Nefndin lét gera samanburð á bótaupphæðum hér á landi og á hinum Norður-
löndunum miðið við árslaun verkamanna í dagvinnu í sömu löndum. Bótakerfi hinna
ýmsu landa er nokkuð misjöfn, svo að hlutfallstölurnar eru ekki fullkomlega sam-
bærilegar.

Þrátt fyrir þetta gefa þessar hlutfallstölur nokkuð ljósa hugmynd um, hver
aðstaða íslenzkra bótaþega var í október s. l. miðað við aðstöðu bótaþega í hinum
löndunum.

Hér fer á eftir samanburður á Íslandi, Danmörku og Svíþjóð, að því er varðar
ellilífeyri til einstaklinga:

ísland 17% af launum verkamanna
Danmörk 30.2% -
Svíþjóð 35%
Rétt er að minna á, að samkvæmt 23. gr. almannatryggingalaganna er heimilt að

tvöfalda lífeyrisgreiðslur til lífeyrisþega, sem ekki eiga aflögufæran framfæranda
á lífi, en þessi heimild takmarkast af því framlagi, sem Tryggingastofnun ríkisins
er heimilt að verja í þessu skyni, þ. e. 7% af heildarlífeyri fyrra árs. Þess skal getið,
að hlutfallstölurnar eru miðaðar við lífeyri í höfuðborgunum.

Verði frumvarp það, sem hér liggur fyrir að lögum, hækkar nefnd hlutfallstala,
að því er Ísland varðar í 23.8%.

í þessari grein frumvarpsins er einnig lagt til að aðstaðan milli hjóna og ein-
staklinga verði nokkuð jöfnuð. Samkv. gildandi lögum er hjónalífeyrir, þegar bæði
hjón fá lífeyri, 20% lægri en lífeyrir tveggja einstaklinga. Með grein þessari er lagt
til, að þessi munur verði aðeins 10%.

Samanburður varðandi hjón á áðurnefndum Norðurlöndum er þannig:
Ísland 27.3% af launum verkamanna
Danmörk 45.4% -
Svíþjóð 46.7%-
Verði frumvarpsgreinin að lögum breytist hlutfallstala Íslands í 42.8%
Vistgjald á elliheimilinu Grund í Reykjavík mun nú vera kr. 70.00 á dag, eða

kr. 25550.00 á ári. Sé gert ráð fyrir, að heimild 23. gr. sé notuð, um tvöfaldan lífeyri,
vantar kr. 1550.00 til þess, að vistgjaldið sé greitt. Þegar núgildandi almannatrygg-
ingalög voru sett, kom í hlut aðstandenda lífeyrisþegans eða hlutaðeigandi sveitar-
félags að greiða kr. 5794.00 miðað við fulla uppbót, samkv. 23. gr. Verði umrætt
frumvarpsákvæði að lögum nemur hliðstæð greiðsla kr. 25550.00 -7- 24000.00 +
12000.00 X % eða kr. 6350.00, sem er nokkru hærra en var 1956, þegar almannatrygg-
ingalögin voru sett, þrátt fyrir þá hækkun lífeyrisins, sem gert er ráð fyrir i frum-
varpi þessu.

Tryggingastofnun ríkisins hefur áætlað útgjaldaaukningu vegna þeirrar hækk-
unar, sem gert er ráð fyrir í 1. gr. kr. 20.3 millj. á ári, sjá fskj.

Þar eð örorkulífeyrir skal vera jafnhár ellilífeyri, leiðir af hækkun þeirri, sem
ráðgerð er, samkv. þessari grein frumvarpsins, að útgjöld Tryggingastofnunar
ríkisins vegna örorkulífeyris og örorkustyrks hækka nokkuð. Stofnunin hefur áætlað
þessa hækkun samtals á kr. 6.0 millj., sbr. fskj.

Þar eð ekkjulífeyrir, samkv. 21. gr. er miðaður við ellilífeyri, verður að gera
ráð fyrir nokkurri hækkun ekkjulífeyris. Hækkun þessi er áætluð 0.2 millj. króna
á ári, sjá fskj.

Um 2. gr.
Hámark makabóta, 60% af einstaklingslífeyri, er við það miðað, að hlutað-

eigandi eiginkona geti, þegar sérstaklega stendur á, hlotið svo háar makahætur,
að bætur til hjónanna nemi samtals fullum hjónalífeyri.

Með frumvarpinu er lagt til að mismunur á hjónalifeyri og einstaklingslífeyri
verði minnkaður um helming, sbr. athugasemdir við 1. gr. Af þessu leiðir, að hækka
verður hámark makabóta úr 60% af einstaklingslífeyri í 80%.

Útgjöld stofnunarinnar af þessum sökum eru mjög óveruleg.

Um 3. gr.
Þess er áður getið, að vegna samræmingar bótaupphæða við hinn nýja vísitölu-

grundvöll, samkv. lögum nr. 1 30. jan. 1959, verður óhjákvæmilega smávægileg
hækkun á fjölskyldubótum til þess að ákveða megi bæturnar í meðfærilegum upp-
hæðum.

Þessi hækkun nemur 0.7 millj. króna á ári, samkv. áætlun stofnunarinnar,
sjá fskj.

Um 4. gr.
Um hækkun þá á barnalífeyri, sem gert er ráð fyrir i grein þessari, vísast til

þess, sem sagt er í athugasemdum við 1. gr., um hækkun ellilífeyris.
Samanburður á barnalífeyri hér á landi og í Danmörku og Svíþjóð, samkv.

núgildandi lögum, miðað við laun verkamanna, er þannig: (vegna mismunandi
fjölskyldubóta, skatta- og útsvarsákvæða verður að gæta varúðar við samanburð)

ísland 8.7% af launum
Danmörk 7.5% -
Svíþjóð 5.1%-
Ef umrædd hækkun barnalífeyrisins verður samþykkt, er hlutfallstalan fyrir

ísland 11.9%.
Með grein þessari er enn fremur lagt til, að heimilt verði að hækka barnalíf-

eyri vegna munaðarlausra barna um 100%. Hækkunarheimild þessi er 50%, samkv.
núgildandi löggjöf.

Útgjaldahækkun Tryggingastofnunar ríkisins vegna ákvæða þessarar frumvarps-
greinar er áætluð 1.8 millj. kr., sbr. fskj.

Um 5. gr.
Lagt er til með grein þessari, að árleg mæðralaun verði helmingur óskerts

ellilifeyris einstaklings með hverju barni umfram eitt og þó aldrei hærri en nemur
fullum ellilífeyri, í stað þriðjungur eins og nú er.

Samanburður á barnalífeyri að viðbættum mæðralaunum við Danmörk og SvÍ-
þjóð, þegar um er að ræða einstæða móður með tvö börn, miðað við laun verka-
manna er á þessa leið:

Island 23.2% af launum
Danmörk 15.0% -
Svíþjóð 10.9% - -
Verði þessi breyting að lögum, hækkar hlutfallstalan fyrir ísland í 35.7%.
Útgjaldaaukning vegna ákvæða þessarar greinar hefur Tryggingastofnun ríkis-

ins áætlað 2.4 millj. króna á ári, sjá fskj.

Um 6. gr
Visast til þess, sem sagt er i athugasemdum við 3. gr.
Hækkun vegna samræmingar er óveruleg, eða ca. 0.3 millj. króna á ári, sbr. fskj.

Um 7. gr.
Hér er um að ræða sams konar samræmingu og samkv. 3. og 6. gr.
Hækkun af þessum sökum er alveg óveruleg.

Um 8. gr.
Vegna hámarksákvæðis 4. mgr. 23. gr. almannatryggingalaganna hefur orðið

að skerða uppbót ti} þeirra lífeyrisþega, sem hér er um að ræða. Er þvi lagt til,
að hámarksákvæðið verði hækkað úr 7% í 10% af heildarupphæð elli- og örorku-
lífeyris síðastliðins árs.

Kostnaðarauki af þessum sökum er áætlaður 2.1 millj. króna á fyrsta ári, sbr.
fskj., en síðan verður þessi upphæð nokkru hærri.

Um 9. gr.
Þarfnast ekki skýringa.

Samkvæmt fylgiskjalinu nemur útgjaldaaukning Tryggingastofnunar ríkisins
miðað við yfirstandandi ár samtals 33.8 millj. króna, ef frumvarp þetta verður að
lögum. Þar af koma 33% í hlut ríkissjóðs, sbr. 24. gr. laga nr. 24/1956, eða kr.
11154000.00.Persónuiðgjöld hækka samtals um sömu fjárhæð, eða um ca. 19%. Sam-
kvæmt því hækkar t. d. persónuiðgjald hjóna á1.verðlagssvæði úr kr. 1250.00 í
kr. 1490.00miðað við iðgjöld ársins 1959.

Frá alþingismönnunum Jóhanni Þ. Jósefssyni og Karli Guðjónssyni hafa nefnd-
inni borizt tilmæli um, að hún legði til, að niður verði felld skerðing lífeyris vegna
annarra tekna en lífeyris, sbr. 22. gr. almannatryggingalaga.

Samkvæmt frumvarpinu er gert ráð fyrir, að það öðlist gildi 1. jan. 1960, ef að
lögum verður. Samkvæmt ákvæðum nefndrar 22. gr. falla skerðingarákvæðin úr gildi
i árslok 1960.Nefndin sá því ekki ástæðu til að gera tillögu um neina breytingu á
nefndum ákvæðum, þar sem hér er aðeins um eitt ár að ræða. Í þessu sambandi
er rétt að minna á, að frá 1. jan. 1961hækka af þessum ástæðum útgjöld Trygginga-
stofnunar ríkisins um ca. 20 millj. króna. Sú byrði skiptist á þá aðila, sem greiða
eiga útgjöld stofnunarinnar, samkv. 24. gr. almannatryggingalaga.

Þeir Gunnar J. Möller, Helgi Jónasson, Hjálmar Vilhjálmsson og Sverrir Þor-
björnsson hafa sérstöðu varðandi aldursmarkið og telja hækkun þess nú mjög koma
til álita. Óska þeir bókað:

A síðustu áratugum hefur meðalævi 65 ára fólks lengst sem hér segir:

1931-1940
1941-1950
1946-1955

Karlar
78.3 ár
79.7 -
80.0 -

Konur
80.5 ár
80.9 -
81.5 -

ÞÓ að þessi lenging meðalævinnar stafi sjálfsagt að einhverju leyti af betri
heilsugæzlu þeirra, sem misst hafa starfsþrek sitt að meira eða minna leyti, þá
virðist óhætt að gera ráð fyrir því, að hún sýni einnig að starfsævi manna hafi
lengzt. Í þessu sambandi má minna á, að aldurshámark opinberra starfsmanna er
nú 70 ár. Með lögum nr. 5/1947 var það hækkað úr 65 í 70 ár.

Það er því álit þessara nefndarmanna, að rétt hefði verið að hækka aldurs-
markið nú um eitt ár. Samkvæmt áætlun Tryggingastofnunar ríkisins hefði það
sparað stofnuninni ca. 7 millj. kr. á ári. Þeir telja enn fremur, ef efnahagsástæður
ríkissjóðs, sveitarfélaga, atvinnurekenda og einstaklinga leyfi raunverulega þá miklu
útgjaldaaukningu, sem frumvarpið hefur í för með sér, eins og það nú liggur fyrir,
þá hefði verið réttara að hækka aldursmarkið og verja þvi fé, sem þannig sparaðist.
til enn meiri hækkunar elli- og örorkulifeyris en frumvarpið gerir ráð fyrir.

Fylgiskjal.

Útgjaldaaukning miðast við árið 1959 og vísitölu 100.
Millj.

Hækkun ellilífeyris, sbr. 1. gr. 20.3
örorkulífeyris, sbr. 1. gr. 5.5
örorkustyrks. sbr. 1. gr. 0.5
fjölskyldubóta, sbr. 3. gr. 0.7
barnalífeyris, sbr. 4. gr. 1.8
mæðralauna, sbr. 1. og 5. gr. 2.4
fæðingarstyrks, sbr. 6. gr. 0.3
ekkjulífeyris, sbr. 1. og 7. gr. 0.2
skv. 23. gr. (7% í 10%), sbr. 8. gr. 2.1

Alls 33.8

